
Arca merupakan salah satu bentuk pengucapan seni 
dan kebiasaannya dalam berfizikal tiga dimensi (3D). 
Definisinya lebih sinonim kepada aktiviti mengukir, 
menebuk, melarik atau memotong. Subjektiviti 
sesuatu arca memungkinkan ianya perlu diapresiasi 
dari pelbagai sudut persepsi mengikut kadar 
pengamatan setiap pemerhati. Tiada sempadan 
dalam menzahirkan arca selagi pengkarya tersebut 
mempunyai paksi diri dan berani dalam menterjemahkan 
pernyataan seninya mengikut luahan rasa dan niat 
yang ingin dikongsi agar rasa yang dipersembahkan 
itu sampai ke jiwa pemerhati.

Umum sedia maklum virus ‘Covid-19’ adalah merupakan 
suatu virus yang sangat merbahaya. Covid-19 merebak 
secara globalisasi dan tiada ketentuan bila ianya akan 
menyusut dan terus lenyap dari muka bumi ini. Wabak 
yang berpaksi dari Wuhan, China ini boleh membawa 
maut jika sistem imunisasi tidak dapat bertahan lama. 
Covid-19 juga merupakan penyakit alaf baru yang mudah 
berjangkit tanpa mengenal lapisan usia mahu pun sesuatu 
bangsa. Pelbagai usaha untuk memerangi penyakit ini 
terutama melalui kempen-kempen, poster-poster, info 
grafik dan pelbagai platform lain dalam usaha 
membendung virus ini dari terus berleluasa dan 
menjajah segenap penjuru dunia. Kempen dan usaha 
murni untuk mengekang penularan virus ini turut 
menggamit pengkarya-pengkarya seni dunia untuk 
turut sama memberi sumbangan melalui pernyataan 
objek seni yang tersendiri agar dapat memberi persepsi 
yang berbeza terutama nilai kesedaran dan aspek 
keselamatan diri terhadap virus yang kian meledak ini. 
Justeru pengkarya tidak terlepas dari memberi 
sumbangan terhadap kempen ini melalui 
penghasilan karya seni bereksperimentasi media 
baru sebagai wadah seni.

Dalam penghasilan arca yang berbentuk struktur virus 
Covid-19 ini pengkarya telah menggunakan media ‘paper 
clay’ untuk membentuk sfera iaitu sebagai asas bentuk 
arca ini. Virus Covid-19 ini mempunyai variasi bentuk yang 

pelbagai tetapi virus yang berbentuk sfera ini adalah 
struktur fizikal yang telah digunakan secara global 
untuk mentakrif fizikal virus Covid-19 yang tepat.
Warna adalah unsur seni yang penting. Warna juga 
memberi takrifan dan kefahaman yang berbeza melalui 
persepsi masing-masing dalam sesuatu karya. Unsur 
warna adalah aspek untuk utama dalam penghasilan arca 
ini. Warna prima iaitu merah dilihat mendominasi 
keseluruhan karya ini. Penggunaan warna merah pada 
arca ini jika ditakrifkan maksudnya secara global
 adalah sesuatu yang merbahaya dan harus sentiasa 
berwaspada. Justeru pemilihan warna merah sebagai 
elemen yang dominan dalam karya ini dilihat telah 
mencapai takrifan tertentu agar dapat memberi 
kesedaran kepada masyarakat akan bahayanya virus 
ini dalam apa jua keadaan sekalipun. Untuk memberi nilai 
yang lebih dramatik pengkarya menggunakan binder clip 
sebagai metafora terhadap stem cell virus covid-19. 
Fizikal asal binder clip yang berwarna hitam disamping 
bentuknya yang unik ini juga adalah satu pemilihan yang 
tepat dalam ungkapan media baru dalam arca ini yang 
selama ini jarang-jarang diketengahkan. Variasi saiz
 binder clip yang pelbagai ini disusun secara rawak tetapi 
terkawal agar keseluruhan bentuk arca ini dapat 
memberi sedikit kesan estetik dan persepsi yang 
berbeza kepada penonton. 

Arca yang dihasilkan ini juga adalah cetusan idea yang 
asli pengkarya terhadap virus covid-19 dalam 
penyataan seni yang baru. Sememangnya umum 
sudah sedia maklum dan berinformatif sepenuhnya 
terhadap status virus yang amat ditakuti ini hingga 
mengalami depresi setiap saat untuk meneruskan 
aktiviti harian yang serba celaru namun harus memberi 
sedikit justifikasi terhadap virus ini pada sisi estetiknya. 
Penghasilan karya ini sememangnya mengajak 
masyarakat mengapresiasi nilai estetiknya dan tidak 
menyokong virus ini sama sekali dari segi fungsinya.  

